


Кыргыз Республикасынын Министрлер Кабинетинин «Кыргыз Республикасынын 2030-жылга чейин улуттук адаптациялоо планын бекитүү жөнүндө» токтомунун долбооруна

НЕГИЗДЕМЕ-МААЛЫМКАТ

1. Максаты жана милдеттери
Кыргыз Республикасынын Министрлер Кабинетинин бул токтомунун долбоорунун максаты жана милдети адаптациялоо потенциалын жана туруктуулугун жогорулатуу, ошондой эле климаттык тобокелдиктерди башкаруунун комплекстүү системасын түзүү аркылуу Кыргыз Республикасынын климаттын өзгөрүшүнүн кесепеттерине алсыздыгын төмөндөтүү болуп саналат.
2. Баяндоо бөлүгү
Климаттын өзгөрүүсү Кыргыз Республикасынын туруктуу өнүгүүсүнө олуттуу коркунучтардын бири катары таанылган. Анын кесепеттери аба ырайынын кескин өзгөрүшүнүн, биоартүрдүүлүктүн жоголушуна жана азык-түлүк коопсуздугуна коркунучтардын көбөйүшүнөн көрүнүп турат. Борбордук Азияда температуранын жогорулашынын ылдамдыгы дүйнөлүк орточо көрсөткүчтөн ашат, бул тез арада адаптациялоо чараларын талап кылат.
1960-жылдан бери аймактагы температуранын жогорулашынын темпи он жылдыкта 0,38°Сти түздү, ал эми мөңгүлөрдүн аянты 1930-жылдан бери үчтөн бирине кыскарды. Божомолдорго ылайык, 21-кылымдын аягында температуранын орточо жылдык жогорулашы 5-6°Сге жетиши мүмкүн, бул кургакчылык жана башка климаттык коркунучтардын жыштыгынын көбөйүшүнө алып келет.
Кыргыз Республикасында 1885-жылдан 2023-жылга чейинки мезгилде температуранын орточо жылдык жогорулашы 0,024°С деңгээлинде катталган, ал эми акыркы 20 жылда өсүү темпи жылына 0,07°Сге чейин өскөн. Температуранын эң чоң жогорулашы жаз айларында, өзгөчө март айында байкалат. Ошону менен бирге климат кургакчыл болуп баратат: жаан-чачындын көлөмү азайып, анын бөлүштүрүлүшү өзгөчө түштүк аймактарда татаалдашууда. Мөңгүлөрдүн тез эриши суу ресурстарынын жеткиликтүүлүгүнө коркунуч туудурат, бул ирригация жана суу менен камсыздоо үчүн олуттуу кыйынчылыктарды жаратат.
Өлкө үчүн климаттын негизги коркунучтары болуп ысыктын толкуну, кургакчылык, суунун төмөн деңгээли, суу ташкындары жана селдер саналат. Түштүк облустардагы ысык толкундар өлүмдүн көбөйүшүнө, калктын ден соолугунун начарлашына жана энергетика системасына жүктөмдүн көбөйүшүнө шарт түзөт. Кургакчылык жана суунун аздыгы айыл чарба өсүмдүктөрүнүн түшүмдүүлүгүн төмөндөтүп, кыртыштын бузулушун шарттайт жана суу ресурстары үчүн атаандаштыкты күчөтөт. Тоолуу аймактарга мүнөздүү болгон сел жана суу ташкындары инфраструктурага олуттуу зыян келтирип, калктын коопсуздугуна коркунуч келтирүүдө. Мындай шарттарда суу инфраструктурасын модернизациялоону, айыл чарбасына кургакчылыкка туруктуу технологияларды киргизүүнү жана климаттык коркунучтар боюнча эскертүү жана жооп кайтаруу системасын иштеп чыгууну камтыган кечиктирилгис адаптациялоо чаралары зарыл. 
Климаттын өзгөрүшү Кыргыз Республикасынын экономикалык, экологиялык жана социалдык туруктуулугуна олуттуу таасирин тийгизет. Мөңгүлөрдү сактоо, суу ресурстарын сарамжалдуу башкаруу жана айыл чарбасын туруктуу өнүктүрүү негизги артыкчылыктар болуп саналат. Натыйжалуу адаптация секторлор аралык координациялоону, эл аралык ресурстарды тартууну жана заманбап технологияларды киргизүүнү талап кылат, бул терс кесепеттерди минималдаштырууга жана өлкөнүн өзгөрүп жаткан климаттык шарттарга туруктуулугун жогорулатууга мүмкүндүк берет. Кыргыз Республикасынын 2030-жылга чейин улуттук адаптациялоо планында климаттык тобокелдиктерди башкаруунун комплекстүү системасын түзүү каралган. Стратегиялык максаттарга төмөнкүлөр кирет:
· климаттык коркунучтарды башкаруунун улуттук моделин иштеп чыгуу;
· климаттык тобокелдиктин картасын иштеп чыгуу;
· болжолдоо жана моделдөө потенциалын күчөтүү;
· улуттук жана региондук деңгээлдеги координациялоо механизмдери аркылуу институционалдык базаны чыңдоо;
· адаптациялоо чараларын ишке ашыруу үчүн ички жана эл аралык ресурстарды тартуу.
Адаптациялык потенциалды жогорулатуу үчүн инфраструктураны модернизациялоо, адистердин кесиптик компетенциясын өнүктүрүү, климаттын өзгөрүшүнө мониторингди күчөтүү жана климаттын күн тартибин тармактык саясатка интеграциялоо пландаштырылууда.
Температуранын андан ары жогорулашын эске алуу менен адаптациялоо чараларын күчөтүү зарыл, анын ичинде:
(i) маанилүү инфраструктуранын климаттык кырсыктарга туруктуулугун жогорулатуу;
(ii) экономиканын негизги тармактарын адаптациялоочу технологияларды жана технологиялык жабдууларды киргизүү;
(iii) климаттык адаптацияны ишке ашырууга түрткү берүүчү ченемдик укуктук базаны иштеп чыгуу;
(iv) климаттык тобокелдиктерге системалуу изилдөөлөрдү жүргүзүү жана негизги секторлордо алдын алуучу чараларды ишке ашыруу.
Кыргыз Республикасы климаттын өзгөрүүсү боюнча Координациялык кеңешти реформалоону, региондук климаттык кеңештерди түзүүнү, климаттын артыкчылыктарын мамлекеттик стратегияларга интеграциялоону жана бирдиктүү климаттык мыйзамды иштеп чыгууну камтыган климаттык саясатты башкаруунун институционалдык негиздерин чыңдоого ниеттенүүдө. Илимий-аналитикалык потенциалды чыңдоо үчүн адистештирилген борборлорду түзүү, мониторингди жана болжолдоону жакшыртуу, эл аралык өнөктөштөр менен жигердүү кызматташуу пландаштырылууда.
Кошумчалай кетсек, климаттык маалыматтарды чогултуу, талдоо жана алмашуу үчүн интеграцияланган онлайн платформа түзүү пландаштырылууда. Негизги милдеттерге климатты байкоо тармагын модернизациялоо, мамлекеттик органдар менен эл аралык өнөктөштөрдүн өз ара аракеттенүүсү үчүн санариптик инструменттерди киргизүү, климатты талдоо тармагында кадрдык ресурстарды өнүктүрүү кирет.
Улуттук адаптациялык планы кургакчылык, суу ташкындары жана мөңгүлөрдүн азайышы сыяктуу климаттын негизги коркунучтарына жооп берүү сценарийлерин иштеп чыгууну карайт. Ар бир климаттык зонага ылайыкташуу сценарийлери иштелип чыгат, анын ичинде суу объектилерине мониторинг жүргүзүү, сел жүрүшүн болжолдоо жана гидродинамикалык моделдер түзүлөт. Адаптациялоо чараларын пландаштырууда экономикалык жана социалдык факторлорду интеграциялоого өзгөчө көңүл бурулат.
Климаттык саясатты ийгиликтүү ишке ашыруу үчүн Кыргыз Республикасы финансылык ресурстарды мобилизациялоого басым жасайт. Жеке инвестицияларды тартуу үчүн жагымдуу шарттарды түзүү, анын ичинде салыктык жеңилдиктерди жана биргелешип каржылоо механизмдерин түзүү пландаштырылууда. Артыкчылык катары глобалдык климаттык фонддорго (Жашыл климаттык фонд, Глобалдык экологиялык фонд) жеткиликтүүлүктү жакшыртуу жана эл аралык уюмдар менен кызматташууну активдештирүү саналат. Ошондой эле климаттык мониторингдин улуттук борборун жана климаттык тобокелдиктерди камсыздандыруу механизмин түзүү пландаштырылууда, ал экстремалдык аба ырайынын кесепеттеринен экономикалык жоготууларды азайтат.
Сунушталган чаралар экономиканын негизги секторлорунун туруктуулугун жогорулатууга жана климаттык тобокелдиктерди эффективдүү башкарууга багытталган, бул өзгөрүп жаткан климаттын шарттарында Кыргыз Республикасынын узак мөөнөттүү өнүгүүсүн жана коопсуздугун камсыз кылат.
3. [bookmark: p15]Мумкун болуучу социалдык, экономикалык, укуктук, уккук коргоочулук, гендердик, экология, коррупциялык кесепеттердин божомолдору
Кыргыз Республикасынын Министрлер Кабинетинин бул токтомунун долбоорун кабыл алуу терс социалдык, экономикалык, укуктук, укук коргоочулук, гендердик, экологиялык, коррупциялык кесепеттерге алып келбейт. 
4. Коомдук талкуунун жыйынтыктары жөнүндө маалымат
	Кыргыз Республикасынын «Кыргыз Республикасынын нормативдик укуктук актылары жөнүндө» Мыйзамынын 22-статьясына ылайык, Кыргыз Республикасынын Министрлер Кабинетинин бул токтом долбоору 2025-жылдын ______ марты күнү Кыргыз Республикасынын нормативдик укуктук актыларынын долбоорлорун коомдук талкуулоонун Бирдиктүү порталына – «Коом талкуу» – жайгаштырылып, Кыргыз Республикасынын Өкмөтүнүн 2023-жылдын 10-февралындагы №45-р буйругуна ылайык, коомдук талкуудан өткөрүү жол-жобосун өтүү үчүн сунушталган.
5. Долбоордун мыйзамдарга шайкештигин талдоо
Кыргыз Республикасынын Министрлер Кабинетинин токтомунун долбоору колдонуудагы ченемдик укуктук актыларга жана Кыргыз Республикасы катышуучу болуп саналган эл аралык мыйзамдардын актыларына карама-каршы келбейт.
6. Каржылоо зарылдыгы жөнүндө маалымат
Кыргыз Республикасынын Министрлер Кабинетинин токтомунун долбоору 2026-2030-жылдарга республикалык бюджеттен 72,4 миллиард сом өлчөмүндө, анын ичинен 71,4 миллиард сому өнүктүрүү боюнча өнөктөштөрдүн каржылоосу менен Мамлекеттик инвестициялар программасынын алкагында, ал эми 11 миллиард сому бекитилген бюджеттин чегинде бекитилген бюджетте каралган. 
2025-2026-жылдарга Мамлекеттик инвестициялар программасын эске алуу менен 42 миллиард сом, 2027-2028-жылдарга 41 миллиард сом, 2029-2030-жылдарга 32 миллиард сом талап кылынат.
7. Регулятивдик таасирди талдоо жөнүндө маалымат
Регулятивдик таасирди талдоо талап кылынбайт, анткени долбоор ишкердикти жөнгө салууга багытталган эмес.

